
La colliaziun dals territoris da skis da Lai ed Arosa para d’acquistar adina
dapli accoglientscha. FOTO R. CANAL

Lai: Resonanza positiva
per colliaziun cun Arosa

(rtr) Stersas è stada la 6avla ra-
dunanza generala da las Pendi-
cularas da Lai SA. Sut varia è la
colliaziun dals dus territoris da skis
daLai cunArosa stada in tema.En-
tant che quest tema ha tar la davosa
radunanza manà tar emoziuns tar
ils acziunaris preschents èn las
vuschs criticas stadas questa giada

raras. Be in um ha exprimì ch’el na
vesia nagin senn en ina colliaziun
tranter Arosa e Lai, anzi avessan ins
anc dapli turists a Lai. Christoph
Suenderhauf, il president da las
Pendicularas da Lai, n’ha betg reagì
sin questa critica, mabain ha avisà
ils preschents sin las schanzas
ch’ina tala colliaziun haja.

(rtr) Domat ha approvà clera-
main la revisiun parziala da la
planisaziun locala. Quai cun
dapli che 1500 vuschs gea cun-
ter radund 130 na. Uschia po
l’interpresa Heineken Switzer-
land construir a Paleu Gronda
in nov traject da binari ed in
nov sviader. Heineken vul cun

agid da quest binari far dapli
transports cun tren, cunquai
fan ins mintg’onn 1000 trans-
ports da camiun pli pauc davent
da Domat. Plinavant ha il suve-
ran da Domat elegì Guido Spe-
scha da la pcd sco nov com-
member da la suprastanza com-
munala.

Domat: In cler GEA
a la revisiun parziala

Grazia al favugn resti pil pli sitg
Situaziun generala: Oz vegn la
Svizra tschiffada d’ina zona da
pressiun bassa.
Oz: En las Alps centralas ed
orientalas fai aura detg sulegliva
grazia al favugn. La notg sin il mar-
di ston ins quintar cun vents ferms
fin burascus. En il sid poi plo-
ver perlung las Alps.
Prognosa:En il nord resti
il mardi pil pli sitg, ferm
favugn. La temperatura
maximala è 11 grads, en valladas
da favugn fin 17grads. Lamesem-
na fai aura variabla, 13 grads. La
gievgia ed il venderdi fai aura detg
sulegliva. En il sid sa chatta il
cunfin da naiv a 1000 fin 1500
meters. A partir da la mesemna sa
meglierescha l’aura.

DA DIANA JÖRG*

Avant in temp hai jau
scrit en ina columna

che jau e mes um na fe-
tschian naginas vacanzas la
stad. Noss temp da viagiar
preferì è l’atun. Anc ina
giada tancar sulegl ed ener-
gia per il lung enviern –
per far frunt a la fradaglia.

Las ultimas duas emnas
avain nus visità duas da

las Inslas Canarias. La pli
pitschna da las inslas, El
Hierro, è da preschent adi-
na puspè en las medias. Ils
scienziads spetgan là
in’erupziun dal vulcan e
pervi da quai èn era gia
vegnidas evacuadas persu-
nas. Per quel motiv n’avain
nus betg visità questa insla.
Nus essan stads a Teneriffa
ed a La Gomera, duas da
las totalmain set inslas
principalas da las Canarias
a la costa dal vest da l’Afri-
ca dal nord. Sin omaduas
datti parcs naziunals, terri-
toris protegids, gist sco tar
nus en il Grischun.

ATeneriffa, enturn il
vulcan Pico de Teide,

il pli aut culm da la Spagna
(las Inslas Canarias tutgan
a la Spagna), giascha il
grondius parc cun tieus;
ina cuntrada sco sin la gli-
na. Ultra d’ina flora spe-
ziala e da lischernas parti-
cularas devi là apparenta-
main er ina giada capri-
corns. Franco, il general
spagnol, aveva colonisà
«sia» insla cun ils animals.
E tge han quels fatg? Els
han maglià tut las plantas!
Ma cler, capricorns na tu-
tgan gea era betg sin in’ins-
la cun in clima subtropic,
schebain ch’i po dar l’en-
viern senz’auter naiv sin il
Teide e ch’i po er esser en
vals pli bassas mintgatant
magari trid. La regenza
spagnola ha sin quai decis
da schluppettar ils povers
animals da la vopna gri-
schuna. Damai betg da

smirvegliar che nus n’avain
inscuntrà gnanc in sulet
capricorn.

Auter èsi sin l’insla vi-
schina La Gomera. Là

na vivan bain nagins capri-
corns, ma grazia a las cir-
cumstanzas empernaivlas
animals e plantas enconu-
schents che nus na pudain
però betg imaginar en
questa grondezza tar nus.
L’emprim van ins 45 mi-
nutas cun ina bartga rapida
da Teneriffa a San Seba-
stian de la Gomera. Dal re-
minent, là ha Columbus
preparà en il 15avel
tschientaner sia scuverta da
l’America … Durant il via-
di sin la mar vegn ins ac-
cumpagnà da balenas pilo-
tas e da delfins. Animals
che tutgan tar questas auas
sco ils capricorns e las
muntanellas tar ils territo-
ris sur il cunfin dal guaud.

Sin 1500 meters sur mar
è situà il Pico de Garajo-

nay ed enturn questa eleva-
ziun la pli auta il parc na-
ziunal Garajonay. Ils indi-
gens al numnan il «guaud
da tschajera». Sch’i n’ha na-
gina tschajera, tschivlottan
ils utschels canarins (era
sche canaris munta gea
atgnamain insla dals
chauns), e qua creschan
plantas che nus avain bain
gugent sin noss balcun, ma
betg en questa grondezza
enorma ch’ellas han qua.
En il guaud da tschajera
creschan plantas-erica che

pon vegnir plirs meters au-
tas, plantas d’arbaja en ina
dimensiun che mintga im-
peratur roman avess giavi-
schà e pinias che arcunan
l’aua cun lur guglias lungas
meglier che mintga lai da
fermada grischun.

Nus avain vis ed em-
prendì bler en questas

duas emnas. Nossas vacan-
zas èn stadas uschè interes-
santas e recreativas che mes
um ha emblidà ses code da
l’e-banking. Ed a mai è
vegnì endament in dals
megliers spots da reclama
che jau hai vis a la televi-
siun durant mes 46 onns:
«Vacanzas, durant las qua-
las ins emblida tut.»

* Diana Jörg è creschida si a Domat
e viva oz a Cuira. Sia lingua materna
è il rumantsch. Ella lavura sco re-
dactura tar il «Regionaljournal Grau-
bünden» da Schweizer Radio DRS a
Cuira. Ella è maridada e mamma d’in
figl da 18 onns.

Plantas-erica e spots da reclama
■ CONVIVENZA

Vocabulari
far frunt = trotzen
fradaglia = Kälte
scienzià = Wissenschaftler
tutgar = gehören
giaschair = liegen
tieu = Kiefer, Föhre
lischerna = Echse
trid = garstig
schluppettar = erschiessen
vopna grischuna= Bündner

Wappen
sa smirvegliar = sich wundern
bartga rapida = Schnellboot
scuverta = Entdeckung
balena pilota = Grindwal
elevaziun = Erhebung
guaud da
tschajera = Nebelwald
tschivlottar = zwitschern
planta d’arbaja = Lorbeerbaum
arcunar = speichern
guglia = Nadel

Die Kolumne «Convivenza» er-
scheint in der Regel am Montag in
der «Südostschweiz» und in der
romanischen Tageszeitung «La
Quotidiana». Unterstützt wird das
Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/commu-
nity/blogs/ convivenza.

OZ

Josias Gasser
geht nach Bern,
Caviezel nach Hause

Bündner
FDP verschenkt
ihren NR-Sitz
BT und LQ erhältlich an Ihrem Kiosk

La Quotidiana 24-10-2011, p. 16

strbar
chattà.ch


